
				এই পাতাটির মুদ্রণ সংশোধন করা প্রয়োজন। 
83 শ্ৰীমাধবেন্দ্ৰপুরী ও বল্লভাচাৰ্য্য ।
একজন গুজরাট দেশীয় লোক আগমন করে এবং বল্লভাচাৰ্য্যের নিকট দীক্ষা গ্ৰহণ করে। আচাৰ্য্য তঁাহাকে প্ৰবীন ও কৰ্ম্মকুশল বোধ করিয়া শ্ৰীমন্দিরসম্পৰ্কীয় কাজ কৰ্ম্মের ভার অর্পণ করি।- লেন। গোবৰ্দ্ধনের নীচে কিছু জমি ক্রয় করিয়া কতিপয় গৃহাদি নিৰ্ম্মাণ করাইলেন । এইস্থানে যতীরাজ শ্ৰীমাধবেন্দ্রপুরী অবস্থান করিতেন বলিয়া স্থানটীর নাম “যতিপুৱী” রাখিয়া দিলেন। অদ্যাপি এই স্থান যতিপুরী নামে প্ৰসিদ্ধ আছে।
এই সময়ে সুরদাসজী নামে একজন ভক্ত শ্ৰীগোপালের নূতন মন্দিরে বাস করিতে লাগিলেন। তিনি নানাপ্রকার সুললিত পদ রচনা করিয়া সুমধুর কণ্ঠে শ্ৰীগোপালদেবকে শুনাইতেন।
কিয়ৎকাল পরে বল্লভাচাৰ্য্য স্বগৃহে গমন করিয়া। ১৫৮৫ সংবতে জ্যেষ্ঠ পুত্ৰ গোপীনাথজীর বিবাহ দিলেন এবং বিবাহ দিয়া অনতিবিলম্বে দ্বারক যাত্ৰা করিলেন। দ্বারকা হইতে প্রত্যাগমনের পর গোপীনাথজীকে নিজ গদীর মালিকা করিলেন এবং তথা হইতে প্ৰয়াগে আসিলেন। এখানে মধ্ববাচাৰ্য্য সম্প্রদায়ের আচাৰ্য্য শ্ৰীব্যাসীরায়তীর্থের শিষ্য নারায়ণেন্দ্ৰ তীর্থের নিকট বিধিপূর্বক সন্ন্যাসদীক্ষা গ্ৰহণ করিলেন। সন্ন্যাসী হইলে তাহার নাম পূর্ণানন্দন্তীৰ্থ হইল। ১৫৮৭ সংবতের বৈশাখ মাসে কৃষ্ণ দশমীর দিবসে এই সন্ন্যাসগ্রহণ ব্যাপার সংঘটিত হয়।
এক্ষণে শ্ৰীআচাৰ্য্য দণ্ড কমণ্ডলু ও কষায়রঞ্জিত বসন ধারণ করিলেন । অতঃপর তিনি পুরীধামে যাত্ৰা করিলেন এবং

	        এই পাতাটি অন্য কোনো ভাষায় উপলব্ধ নয়।

